
№19 (291) СНЕЖАНЬ 2020 ГОД

НАШ СІМВАЛ

ПРЫВАТНЫ БІЗНЕС

(працяг на стр. 2)

У Беларусі адбываецца ўнікальная 
для нашага народа рэвалюцыя – гэта 
“рэвалюцыя свядомасці”. Шырокія 
народныя масы незалежна ад 
улады і яе мацнейшага ідэалагічна-
прапагандысцкага апарата 
асэнсавалі неабходнасць займець 
уласную нацыянальную сімволіку. 
Безумоўна, гэта не зусім стыхійны 
працэсс, а вынікі самаадданай і 
нястомнай працы той нешматлікай 
часткі нацыянальнай інтэлігенцыі 
і грамадзянскай супольнасці.  
На працягу чвэрці стагоддзя за 
адно пакаленне нарадзіўся новы 
беларускі народ, які не ведае 
замшэлага “саўка” і смела крочыць 
у будучыню. 

Старая неасавецкая ўлада, 
змагаючыся “сякернымі метадамі” 
супраць нацыянальнай бел-
чырвона-белай сімволікі, толькі 

паскорыла рост самасвядомасці. Бо 
нават насельніцтва  пад чырвона-
зяленай неасавецкай сімволікай 
усё роўна стала беларусамі, 
сапраўднай еўрапейскай нацыяй. 
Татальнай хлуснёй ды рэпрэсіямі 
ніякую псеўдаідэалогію ў 21-м 
стагоддзі навязаць немагчыма. 

Наша моладзь і асабліва жанчыны 
перанялі модны трэнд – насіць бел-
чырвона белае адзенне. Дарэчы, 
якое на масавых мітынгах і шэсцях у 
калонах выглядае вельмі прыгожа, 
яскрава і эфектыўна. Гэта азначаюць 
і назіральнікі з іншых краінаў, якія ў 
сваю чаргу захапляюцца мужнасцю 
беларусаў і беларусак, прычым на 
выключна мірных акцыях пратэсту. 

Гэтая своеасаблівая “вайна 
сцягоў” вядзецца ўжо чацверты 
месяц запар. Даходзіць да 
паранаідальнага абсурду. У 

Віцебску на вадаёме пажарнікі 
вылоўліваюць караблік (!) з бел-
чырвана-белым сцяжком, міліцыя 
зрывае з балконаў “няправільна 
развешаную” бялізну адпаведнага 
колеру, а ў Менску на Свіслачы 
камунальнікі дзяўбуць першы лёд, 
бо на ім  намаляваны бел-чырвона-
белы сцяг.  На “парушальнікаў” 
заводзяць адміністрацыйныя 
справы, даюць непамерныя на 
нашых заробках штрафы.  

Адначасова на дзяржаўных 
установах вывешваюцца 
афіцыйныя сцягі, чыноўнікі 
спрабуюць наладзіць “чырвона-
зялёныя” мітынгі па-разнарадцы 
зверху, аўтапрабегі. Да гэтага 
часу яны з'яўляліся толькі падчас 
дзяржаўных святаў. Цяпер вісяць 
увесь час. Спрабавалі нават на 
аўтазаках яго вывешваць, аднак 
тут  перагнулі, зразумеўшы, што 
робяць чырвона-зялёнаму сімвалу 
вельмі нядобры піар.  Хаця і так 

пераважная большасць людзей 
зразумела, якую памяць ён пра 
сябе пакінуў за гэтыя змрочныя 26 
гадоў праўлення аднаго начальніка. 

У мітусні і паніцы улады спешна 
рыхтуюць на заканадаўчым 
узроўні забарону нацыянальнага 
сьцяга і герба “Пагоня”  як нейкія 
«нацысцкія” сімвалы. Але гэта 
ўсё роўна, як “загнаць фарш у 
мясарубку”. Як кажуць нашы 
класікі: “Старадаўняй Лiтоўскай 
Пагонi –Не разбiць, не спынiць, не 
стрымаць.” Ужо на сённяшні дзень 
зусім лёгка можна даць прагноз, які 
сьцяг у недалёкай будучыні стане 
дзяржаўным сцягам незалежнай 
Беларусі. Бо наш бел-чырвона-
белы сцяг быў дзяржаўным сцягам 
у парламентскай Рэспубліцы 
Беларусь з 1991 па 1995 год. 
Надыйшоў час яго вярнуць на 
законнае месца. І на гэты раз гэта 
зробіць увесь беларусі народ. 

Алесь Шумскі

Як народныя пратэсты ўплываюць на станаўленне новай 
дзяржавы.

ЯКІ СЦЯГ СТАНЕ ДЗЯРЖАЎНЫМ?

З тае пары літаральна па ўсяму 
раёну засталіся занядбаныя 
будынкі магазінаў былога райпо, 
збудаваныя ў савецкія часы.  

Праўда, сёе тое выстаўлялася на 
аукцыён, аднак купіць такія аб’екты 
ахвотнікаў не знаходзілася. Ды 
і навошта гэта было рабіць, калі 
вёска пусцее, моладзь з’язджае, а 
пенсіянераў становіцца усе меней? 

Аднак, жыццё на месцы не стаіць, 
бо на Шуміліншчыне знаходзяцца 

Шумілінскі райспажыўтаварыства "загадала доўга жыць" 
яшчэ болей за два гады таму, калі эканамічны суд Віцебскай 
вобласці распачаў вытворчасць па справе аб эканамічнай 
неплацежаздольнасці (банкруцтве). Бадай што, гэта арганізацыя 
дзяржаўнага гандлю працавала як сабе, так і дзяржаве на 
страты, прычым крэдыторская запазычанасць таварыства 
складала амаль 4,4 мільёнаў рублёў. Пры гэтым мела яшчэ 
і даўгі па аплаце працы работнікаў і асоб па грамадзянска-
прававых дагаворах на 36 тысяч рублёў.

АДНОЎЛЕНАЯ КРАМА

яшчэ прадпрымальныя людзі. 
Нядаўна індывідуальны прадпры-
мальнік з Шуміліна Станіслаў 
Шэдзько выкупіў такі стары 
будынак былога магазіна 
райспажыўтаварыства ў Крывым 
Сяле, які даўно стаяў ні кім 
незапатрабаваны. 

Пасля чаго прыватная крама 
“зажыла новым жыццём”. Паводле 
мясцовых сяльчан, яны вельмі 
задаволены яе працай, асабліва 

падабаецца новы асартымент. І 
бадай, што самае важнае для іх – тут  
цэны на прадукты ўсім па кішэні, а 
кошты на тавары прымальныя, не 
вышэй, чым у Шуміліне.

Прынамсі, пакупнікам у 
краме прапануюць  некалькі 
разнавіднасцяў мясных, малочных 
і  рыбных вырабаў. Маюцца  ў 
шырокім асартыменце розныя 
крупы, свежая кандытарская 
прадукцыя і шмат чаго іншага. У 
наяўнасці таксама і прамысловыя 
тавары першай неабходнасці: людзі 
бяруць чысцячыя і мыючыя сродкі, 
панчошна-шкарпэтачныя вырабы, 
ёсць гаспадарчыя тавары. 

А калі патрэбна – тавар 
можна набыць і па заяўках. Да 
прыкладу, на днях у краму завезлі 
шклоамывальнік для аўтамабіляў.  

М. Амбросаў

 МАДЭРНІЗАЦЫЯ

Да гэтага будынак былога 
каўбаснага цэха пуставаў, затым 
праводзілі рамонт, які зацягнуўся. 
Але нарэшце справа зрушылася – тут 
тры месяцы таму пачало працаваць 
ТАА «Віцебскі камбінат здаровага 
харчавання»

Паводле начальніка вытворчасці 
Івана Штуро, тут было створана 
дзевяць новых працоўных месцаў. 
Праўда, двое адмыслоўцаў 
вымушаны прыязджаць у райцэтр 
з Віцебска, затое рэшта з мясцовых 
жыхароў – яны з Шуміліна і Мікіціхі.

Што ўяўляе сабой новая прадукцыя 
– хлябцы для здаровага харчавання?

У райцэнтры адкрыўся новы цэх, які вырабляе прадукцыю для 
для “здаровага харчавання”.

ХЛЯБЦЫ ПА-ШУМІЛІНСКУ

Па-першае, зараз у цэху пануе 
стэрыльнасць, бо гэтыя хлябцы 
вырабляюцца з розных круп, 
якія ўзрываюцца пры высокай 
тэмпературы. Вытворцы завяраюць 
пакупнікоў, што яны стопрацэнтна 
натуральныя, без глютэна, цукру 
і фарбавальнікаў, у працэсе 
вытворчасці дадаецца толькі 
марская соль і вада. 

Таксама на пачатку вытворчасці 
(у першыя два месяцы) цэх 
спецыялізаваўся на вырабе рысавых, 
рысава-грэцкіх і рысава-гарохавых 
хлябцоў. Цяпер да іх дадаліся яшчэ 
грэцкія і рысава-кропавыя.

У якіх аб’ёмах выпускаецца 
новая прадукцыя? Як правіла, яе 
вытворчасць залежыць залежыць 
колькасці ад заказаў. Зараз у сярэднім 
з канвеера за дзень сыходзяць па 
15-30 скрыняў, у кожнай з якой 
знаходзяцца па 15 упаковак хлябцоў 
вагою па 100 грамаў. Канешне, 
для большага прыбытку значныя 
аб’ёмы шумілінскай  прадукцыі 
пастаўляюцца ў суседнюю Расійскую 
Федэрацыю. Аднак новыя хлябцы 
можна набыць і самім шумілінцам 
у крамах “Еўраопта”, на паліцах 
магазінаў Бешанковіцкага 
райспажыўтаварыства, у нават 
прыватным магазіне “Міні-маркет” у 
Шуміліне. 

Алесь Прыбярэжны

ЯК 
ШУМІЛІНА 
ЗМЕНІЦЦА?

Абласны фестываль-кірмаш 
працаўнікоў вёскі "Дажынкі" 
ў наступным годзе пройдзе ў 
Шуміліна. Па традыцыі напя-
рэдадні свята ў яго сталіцы 
будзе праведзена маштабнае 
добраўпарадкаванне. Якія ме-
навіта метамарфозы чакаюцца 
ў Шуміліна?

Як паведаміў галоўны архітэктар 
Віцебскага аблвыканкама Юрый 
Выжиковский, запланавана 
пераўтварыць як мінімум 49 аб'ектаў. 
Мабыць, галоўны з іх – цэнтральная 
плошча (насупраць райвыканкама) 
і прылеглы да яе парк з дзіцячай 
пляцоўкай і мемарыяльнай зонай каля 
вуліцы Кароткіна.

– Зараз мемарыяльная зона падзелена 
на 2 часткі. У адной – помнікі героям 
Вялікай Айчыннай вайны, у другой 
знаходзіцца алея з партрэтамі ганаровых 
грамадзян горада, – распавядае Юрый 
Часлававіч. – Плануецца цяпер Алею 
Герояў перанесці на цэнтральную 
дарожку, якая падводзіць да воінскіх 
пахаванняў. Акрамя таго, уздоўж гэтай 
алеі мяркуецца абнавіць пасаджаныя 
ўдзельнікамі вайны дрэвы з памятнымі 
шыльдамі, так як многія дрэўцы 
знаходзяцца ў нездавальняючым стане 
і падлягаюць высечцы. Пакуль гэтыя 
дрэвы растуць ўздоўж тратуара вуліцы 
Кароткіна, а шыльды засланяюць 
агароджу. Дрэвы кампазіцыйна 
падтрымаюць ўваходныя групу ў парк, 
якая будзе ў выглядзе каланады з васьмі 
калон, перакрытай стылабатам.

“ДАЖЫНКІ”



(пачатак на стр. 1)

РЫНАК

• Каб атрымліваць кожны 
нумар газеты «Cвітанак» 
паведаміце рэдакцыі 
аб гэтым – зрабіце 
бесплатную падпіску. Калі 
не жадаеце атрымліваць 
газету, то патэлефануйце. 

• Калі прачыталі  “Cві-
танак”, то калі ласка, 
перадайце знаёмым.

• Наша газета стала 
размяшчаецца на партале 
http://kamunikat.org, дзе 
зацікаўленыя грамадзяне 
могуць яе спампаваць са 
старонкі: http://kamuni-
kat.org/svitanak.html для 
далейшага выкарыстання 
яшчэ да з’яўлення газеты 
на паперы.

№19, СНЕЖАНЬ 2020 ГОДА

ЗДАРЭННЕ

ПРА НАС

“ДАЖЫНКІ”

Істотна плануецца 
пераўтварыць у цэнтральным 
парку і дзіцячую пляцоўку.

– Сёння ў дзіцячым гарадку, 
скажам так, самабытнае 
добраўпарадкаванне, маральна 
састарэлае абсталяванне. 
Наўзамен будуць створаны 
камфортныя ўмовы для 
адпачынку дзяцей розных 
узростаў: ўсталююць 
трэнажоры, дзіцячыя мястэчкі, 
тэматычныя пляцоўкі, – 
працягвае Юрый Часлававіч. – 
Таксама, магчыма, там з'явяцца 
малыя архітэктурныя формы – 
скульптуры-тапіарыі.

Побач гарадская пляцоўка 
для масавых мерапрыемстваў. 
Сцэна будзе злёгку перанесена 
ўглыб парку і акультураны. 
Сягоння пляцоўка аддзеленая 
ад дзіцячага гарадка праезнай 
часткай. Па словах суразмоўцы, 
тут плануецца зрабіць 
пешаходную зону, а пад'езд да 
адміністрацыйных будынкаў з 
мэтай бяспекі арганізаваць з 
іншага боку.

У гэтым месцы архітэктары 
прапануюць ўпрыгожыць 
Шуміліна незвычайнымі для 
беларускіх гарадоў і райцэнтраў 
архітэктурнымі формамі – 
усталяваць перголы. Гэта 
канструкцыя з металу або 
дрэва, у якой сцены і дах будуць 
прадстаўлены ў выглядзе 
павойных раслін.

– На такія перголы звычайна 
вешаюць ружы або вінаград, 
якія разрастаюцца, ахінаючы 
канструкцыю, – тлумачыць 
Юрый Выжыкоўскі. – У гарачае 
надвор'е вельмі прыемна 
зайсці ўнутр, апынуцца ў ценю 
павойных раслін. Такія малыя 
архітэктурныя формы вельмі 
папулярныя ў гарадах Кітая.

Па іншы бок вуліцы Кароткіна 
знаходзіцца бібліятэка. У 
ёй будзе зроблены бягучы 
рамонт з афарбоўкай фасадаў 
і добраўпарадкаваннем 
прылеглай тэрыторыі. 
Плануецца высадзіць зялёныя 
насаджэнні, выкласці пліткай 
дарожкі, прычым у месцах, дзе 
людзьмі пратаптаныя сцяжынкі.

Зразумела, добраўпарад-
каванне закране не толькі 
цэнтральнай частцы Шуміліна.

На будучае будуць акультураны 
35 дваровых тэрыторый 
па вуліцах Юбілейнай, 70 
год БССР, Кааператыўнай, 
Сіпка, Луначарскага, 40 год 
Кастрычніка, Вакзальнай і 
Дубосарского, – пералічвае 
Юрый Выжыкоўскі. Ужо  
запланаваны бягучы рамонт 
дарог на вуліцах Сіпке і 
Суворава. На Кароткіна і 
некаторых іншых вуліцах 
пройдзе рамонт асфальтавага 
пакрыцця. Таксама плануецца 
падоўжыць шумаахоўных экран 
да канца забудовы прыватнага 
сектара ўздоўж трасы Віцебск 
- Полацк. Вядома, як архітэктар 
я лічу, што гэта прыгажосці 
не дадае, але максімальна 
магчымыя выгоды для жыхароў 
павінны быць. А існуючыя 
экраны будуць пачышчаны і 
пафарбаваны.

vitvesti.by
Пераклад з расейскай 

рэдактара

«Ён верыць, што Расія 
заўсёды дапаможа яму 
асабіста, а не Беларусі»

— Спадар прэзідэнт, мінулым 
разам мы з вамі размаўлялі 13 
жніўня, у перыяд вельмі жорсткіх 
рэпрэсій у Беларусі, і вы вельмі 
эмацыйна заклікалі Аляксандра 
Лукашэнку спыніць гвалт і 
праліццё крыві. Прайшло амаль 
чатыры месяцы… Якая ваша 
ацэнка таго, што адбываецца 
ў суседняй краіне — як чалавека 
і як першага прэзідэнта Украіны?

— Мне шкада, што ў Беларусі 
адбываецца такая трагедыя — 
чалавечая і палітычная. Нават 
я, які добра ведае дыктатарска-
адміністрацыйны стыль працы 
Лукашэнкі, яго выхаванне на 
прынцыпах таталітарнасці, 
а не дэмакратыі, свабоды і 
міжнародных нормаў, нават я 
не чакаў такога нечалавечага 
стаўлення да беларусаў, сваіх 
грамадзянаў з боку беларуса, 
выхаванага ў Беларусі, які жыве 
ў Беларусі. Я проста не магу 
зразумець гэтага, але факт ёсць 
факт.

Я думаю, што Лукашэнка за 26 
гадоў пры ўладзе пераўтварыўся 
ў саму ўладу. Чалавечага ў ім 
фактычна не засталося. Ён 
увесь сатканы з улады, таму ён 
не бачыць, не можа асэнсаваць 
сваё жыццё без улады. Гэтая 
сутнасць прыводзіць да таго, што 
ён губляе чалавечае, застаецца 
толькі адміністрацыйна-
ўладнае. І для яго людзі — 
проста матэрыял для кіравання, 
а не грамадзяне, якіх трэба 
паважаць, якія з’яўляюцца 
крыніцай улады, якія выбіраюць.

Тут яшчэ і ўплыў Расіі. Ён верыў 
і верыць, што Расія заўсёды 
дапаможа яму асабіста, а не 
Беларусі, і гэтым ён скарыстаецца 
ў крытычных сітуацыях, што, 
уласна, мы і бачым сёння. Гэтыя 
два моманты зрабілі з яго 
кіраўніка, які страціў чалавечыя 
якасці гуманнасці, дабрыні і 

павагі, нават спачування да 
людзей. Самае цяжкае ў мяне 
ўражанне…

«Наўрад ці ў яго будзе 
нармальнае жыццё, калі 
застанецца ў Беларусі»

— Ва Украіне жывуць чатыры 
былыя прэзідэнты — вы, Леанід 
Кучма, Віктар Юшчанка, Пятро 
Парашэнка, і кожны адыгрывае 
важную ролю ва ўкраінскім 
грамадстве. Яшчэ адзін былы 
прэзідэнт Віктар Януковіч 
хаваецца ў Расіі. Як вы думаеце, 
ці ёсць яшчэ шанец у Лукашэнкі 
пабыць на ганаровай і паважанай 
пазіцыі былога прэзідэнта, ці 
засталася толькі такая дарога, 
як у Віктара Януковіча?

— Наўрад ці ў яго будзе 
нармальнае жыццё, калі 
застанецца ў Беларусі. Можа, 
недзе ў глыбінцы будзе менш 
варожасці (я і па Украіне 
мяркую), але актыўнае, 
гарадское грамадства не зможа 
змірыцца, каб гэты чалавек, які 
прынёс так шмат няшчасця.... 
У свой час ён нешта і добрае 
зрабіў, не кажу, што ён усё толькі 
дрэннае зрабіў для Беларусі. 
Але тое, што ён робіць апошнім 
часам, трыманне за ўладу 
насуперак здароваму сэнсу, і 
ахвяры, якія з’явіліся праз гэтае 
жаданне ўлады, — не думаю, што 
яму проста даруюць. Яму будзе 
цяжка жыць у гэтым асяроддзі, 
і ён вымушаны будзе з’ехаць з 
Беларусі.

«Я разумею беларускіх 
пенсіянераў»

— За некалькі гадзін да нашага 
інтэрв’ю скончыўся марш 
пенсіянераў у Мінску, на якім 
адбыліся затрыманні. Што 
б вы маглі сказаць не толькі 
пенсіянерам, але ўсім беларускім 
людзям, якія, нягледзячы на 
рэпрэсіі і пагрозы, працягваюць 
выказваць сваю грамадзянскую 
пазіцыю?

— Мне нямала гадоў. На пачатку 
наступнага году споўніцца 87. Я 

перажыў польскую, нямецкую і 
маскоўскую акупацыі. Цяпер я 
перажываю вельмі складаную 
сітуацыю, калі частка ўкраінскай 
тэрыторыі акупаваная Расіяй. 
У мяне ўнутры выспеў глыбокі 
непрымірымы пратэст супраць 
гвалту, супраць нечалавечага, 
варожага стаўлення лідара, 
улады да чалавека. Канечне, я 
разумею беларускіх пенсіянераў. 
Менавіта таму назваў свой 
узрост.

Колькі патрабуецца ўнутранага 
разумення, як трэба ламаць сябе, 
перажыўшы столькі, і саспець 
да пратэсту ў імя народу, у імя 
будучыні... Яны разумеюць, што 
жыццё не вечнае, і прыйшлі 
абараніць беларусаў, дзяцей, 
унукаў, праўнукаў. Прыйшлі, 
ахвяруючы здароўем, таму што 
і каронавірус, і сіл не так і шмат 
у іх.

У нядзелю мы адзначалі дзень 
памяці Галадамору. Мільёны 
ўкраінцаў загінулі. Я палічыў, 
што ў цэлым за гэтыя гады 
загінула 12 мільёнаў украінцаў. 
Гэта больш, чым увесь беларускі 
народ. Можаце ўявіць, што ў нас 
у кожнага ўнутры. Мы разумеем, 
якія гэта неверагодныя ахвяры. 
Тое ж адбываецца сёння ў 
Беларусі. Я не хачу, каб гэта 
скончылася вялікім праліццём 
крыві. Я прашу, проста прашу па-
чалавечы беларусаў. Паслухайце 
сябе, паслухайце голас розуму, 
паверце ў дабро, але не верце 
ўладзе. Уладзе верыць ужо 
нельга. Улада вам здрадзіла. 
Улада ў Беларусі, якую вы абралі, 
якой вы давяралі, вам здрадзіла 
дзеля сваіх карыслівых, 
эгаістычных, дыктатарскіх мэтаў.

Нельга дзейнічаць законам 
супраць тых, хто парушае 
закон і зрабіў гэтыя парушэнні 
нормай паводзінаў. Так казалі ў 
старажытнасці. Закон і дабро не 
можа прымяняцца да чалавека, 
які творыць беззаконне і зло. 
Зло трэба спыніць абавязкова. 
Сёння ўлада ў Беларусі на чале з 
Лукашэнкам — гэта зло.

(скарочана) 
Радыё Свабода

Так лічыць першы прэзідэнт незалежнай Украіны 
Леанід Краўчук. Ён называе сітуацыю ў Беларусі 
чалавечай і палітычнай трагедыяй.

"УЛАДА Ў БЕЛАРУСІ…  — 
ГЭТА ЗЛО"

Літаральна праз некалькі 
хвілін да месца здарэння 
прыбыло прадраздзяленне 
МНС, паведамляе Віцебскае 
абласное упраўленне. 
Ратавальнікі знайшлі мужчыну 
каля 80 метраў ад берага, які 
знаходзіўся ў прамывіне лёду, 
трымаючыся на плаву.

Як потым аказалася, мужчына 
лавіў рыбу, але не разлічыў 
таўшчыню лёду і праваліўся. 
На шчасце, побач аказаліся 
іншыя рыбакі, якія вызвалі 

9 снежня а палове дзевятай гадзіны раніцы 
ратавальнікам паступіла паведамленне, што на 
возеры «Шумілінскае» тоне чалавек.

ратавальнікаў. Да таго ж на 
мужчыне была выратавальная 
камізэлька, якая не дазволіла 
яму патануць.

Як стала вядома ад 
работнікаў АСВОДУ, гэта быў 
64-гадовы пенсіянер, які ўжо 
раней рыбаліў у гэтым месцы 
і папярэджваўся аб небяспецы 
зімовай рыбалкі. З агульным 
пераахаладжэннем арганізма 
ён быў шпіталізаваны.

Сяржук Крупскі 
паводле матэрыялаў МНС

ВЫРАТАВАЛІ 
РЫБАКА

На сённяшні дзень тут у сувязі 
з ліквідацыяй Шумілінскага 
раённага спажывецкага 
таварыства адбылася 
змена ўласніка рынку, што 
месціцца ў горпасёлку 
Шуміліна па вуліцы Сіпко. 
Зараз маёмасць з'яўляецца 
камунальнай уласнасцю і 
была перададзена ў арэнду 
камунальнаму унітарнаму 
прадпрыемству бытавога 
абслугоўвання насельніцтва 
Шумілінскага раёна. Прычым 
закрыццё рынку не адбылося, 
ён працаваў у звычайным 
рэжыме. Толькі прайшла 
стандартная працэдура 
выдачы дазволу і рэгістрацыі 
на стварэнне рынка – новаму 
ўласніку. 

Паводле схемы, на рынку 
запланавана  67 месцаў, з 
якіх 44 прадугледжаны для 
продажу сельскагаспадарчай 
прадукцыі, у тым ліку фізічнымі 
асобамі, якія вядуць асабістыя 
падсобныя гаспадаркі або 
займаюцца садоўніцтвам і 
агародніцтвам.

Калі раней рэжым працы 
рынку дазваляў ажыццяўляць 
дробны гандаль з аўторка па 
нядзелю, (але фактычна рынак 
працаваў толькі па суботах), 
то цяпер пастаўлена задача 
зрабіць паўнавартасным 
гандлёвым днём нядзелю 
з рэжымам працы рынку ў 
суботу і нядзелю з 8.00 да 
14.00.

Распрацавана плата 
за гандлёвае месца. Да 
прыкладу,  за арэнду аднаго 

гандлёвага месца ў адкрытым 
гандлёвым прылаўку для 
продажу сельскагаспадарчай 
прадукцыі ўласнай 
вытворчасці разавая арэндная 
стаўка месцы ў дзень складае 
ўсяго 50 капеек.

Варта адзначыць, што 
разавыя арэндныя стаўкі не 
перавышаюць стаўкі, якія 
прымяняюцца папярэднім 
уласнікам. Для супрацоўніцтва 
запрашаюцца індывідуальныя 
прадпрымальнікі, гандлёвыя 
арганізацыі і фізічныя асобы. А 
для заключэння дагавора трэба 
звяртацца да адміністрацыі 
рынку –па тэлефонах  5 19 05 
або 375.292.721.578.

Ян Вайтовіч

Як будзе працаваць Шумілінскі рынак пасля 
зліквідаванага райпо і з новым уласнікам?

ЗМЯНІЎСЯ ЎЛАСНІК

Учора раніцай 11 снежня ў 06-
55 паступіла паведамленне аб 
пажары дома ў вёсцы Добрына 
Шумілінскага раёна.

У выніку пажару загінуў 
78-гадовы грамадзянін, 
паведамляе Віцебскае 
абласное ўпраўленне МНС. 
У доме была пашкоджана 
маёмасць, закураны 
паталочнае перакрыццё і 
сцены.

Прычына пажару 
высвятляецца.

МНС нагадвае: калі вы 
сталі сведкамі пажару 
ці іншай надзвычайнай 
сітуацыі, не заставайцеся 
раўнадушнымі – неадкладна 
тэлефануйце па нумарах 
101 ці 112 і паведамляйце 
выратавальнікам пра здарэнне.

Сяржук Крупскі
паводле АУ МЧС

У вёсцы Добрына загарэўся дом, ёсць ахвяра.

ПАЖАР З АХВЯРАЙ
ПАЖАР

АЗБУКА ПАЛІТАЛОГІІ

ПЕРАСЛЕД

Слова «фашызм», калі меркаваць па тым, як часта 
яго ўжываюць у газеце «СБ. Беларусь сегодня», 
перажывае ў дзяржаўнай публіцыстыцы другое 
нараджэнне.

У ПОШУКАХ БЕЛАРУСКІХ ФАШЫСТАЎ

Крыху статыстыкі. Калі за 
няпоўныя дваццаць гадоў 
з моманту яго першага 
згадвання на сайце 
газеты (17.07.2001) было 
апублікавана 620 артыкулаў, 
якія змяшчаюць гэта слова, 
то за студзень-лістапад 2020 
года — 186 (30 %).

Справа, аднак, не ў 
колькасным росце. 
Кардынальна змяніўся сэнс, 
які «залатыя пёры» сталі 
ўкладваць у слова «фашызм». 
У нулявыя гады слова было 
звыклым для постсавецкага 
чалавека. Так, у першым 
артыкуле гаворка ішла пра 
дабрачынную аптэку «для 
былых вязняў фашызму».

Але што знаходзіць 
пошукавік сёння? «Марш 
против фашизма» — под 
бчб» (21.11.2020). «Дичь: 
марш против фашизма под 
нацистскими флагами — в 
Минске...» (22.11.2020). «Эта 
мантра от наших либералов-
демократов нам уже хорошо 
известна: коммунизм = 

фашизм…» (04.11.2020).
І нарэшце, артыкул, 

што змяшчае выказванне 
галоўнага персанажа маёй 
«Азбукі паліталогіі». Не магу 
адмовіць сабе ў задавальненні, 
каб не працытаваць ключавы 
абзац: «Что касается 
фашизма, ко мне это никак 
не приклеишь, потому что я 
интернациональный человек. 
Для меня что украинец, 
что русский, что поляк, что 
белорус, литовец, немец — 
для меня все равно. Вы же 
видите мою политику. Я всегда 
гордился тем, что у нас нет 
драк и противоречий между 
разными национальностями. 
Я не националист… А 
фашизм — это высшая форма 
национализма. Фашистом 
может быть ярый националист 
— это не ко мне» (20.11.2020).

Веды, атрыманыя на 
гістарычным факультэце 
Магілёўскага педагагічнага 
інстытута ў гады брэжнеўскага 
застою, не схаваеш. А ў тыя 
слаўныя гады, па якіх сёння 

многія льюць кракадзілавы 
слёзы, уладальнікі дыпломаў 
«выкладчык гісторыі і 
грамадазнаўства» фашызм 
ад нацызму (нацыянал-
сацыялізму) не адрознівалі. І 
гэта не было вынікам нейкай 
недапрацоўкі. Усё адначасова 
і прасцей, і складаней, бо без 
падмены паняццяў у савецкіх 
ідэолагаў паўсталі б праблемы 
пры тлумачэнні пераваг 
сацыялізму над усімі іншымі 
г р а м а д с к а - э к а н а м іч н ы м і 
фармацыямі…

Што застаецца?
Каб рухацца далей, я 

прывяду яшчэ адну цытату з 
манаграфіі: «Фашызм — зусім 
не тупіковая галіна развіцця 
сучаснага грамадства. У XX 
стагоддзі ён быў адной з 
вядучых палітычных дактрын 
сусветна-гістарычнага зна-
чэння. І цалкам верагодна, што 
той жа фашызм, хоць, хутчэй 
за ўсё, пад іншым імем, зможа 
адыграць важкую ролю і ў 
XXI стагоддзі. Фашызм — гэта 
адметная рыса сучаснасці».

Прашу звярнуць увагу 
на апошні сказ цытаты. 
Фашызм не ўчора нарадзіўся, 
і Нюрнбергскі працэс рысу 
пад ім не падвёў. Фашызм не 
варта зводзіць да палітычных 
практык ашалелых дучэ 
і фюрэра. «Фашызм, — 
тлумачыць гісторык Ілля 
Герасімаў, — гэта пра правал 
мадэрнасці ў масавым 
грамадстве з-за слабасці 
палітычных інстытутаў і 
здрады інтэлектуалаў».

Як тут не прыгадаць байку 
«Ліса і вінаград». Яе гераіня не 
здолела справіцца з выклікам 
сучаснасці — і адмовіла 
выкліку ў праве на існаванне. 
Вось так і цэлыя народы часам 
вяртаюцца ў архаіку, бо не 
паспяваюць за дынамічнымі 
пераменамі.

Многія еўрапейскія народы 
сутыкнуліся з гэтай праблемай 
яшчэ ў першай палове XX 

стагоддзя (Італія, Германія, 
Аўстрыя, Іспанія, Румынія, 
Балгарыя і г. д.). Расійская 
імперыя — з-за слабага 
развіцця трэцяга саслоўя 
(буржуазіі) — знайшла свой 
адказ на выклік мадэрнасці: 
бальшавізм.

Беларуская мадэль — 
гэта яшчэ адна спроба 
ўпісацца ў сучаснасць 
шляхам запазычанняў 
заходніх тэхналогій і закупкі 
абсталявання, але нічога 
не змяняць пры гэтым у 
сацыякультурнай сферы.

Асноўным вынікам 
мадэрнізацыі дзяржаўных 
прадпрыемстваў, што 
была абвешчаная ў 2013 
годзе (гл. табліцу), сталі 
страты, і ад яе давялося 
адмовіцца. Што засталося? 
Стандартны для сусветных 
лузераў набор развагаў: 
адданасць традыцыйным 
каштоўнасцям, дэградацыя 
Захаду, зайздрасць суседзяў 
з-за нашай стабільнасці, 
імпартазамяшчэнне і іншыя 
нікому ў свеце не цікавыя 
рэчы.

Усё вышэйпералічанае і яшчэ 
многае з таго, што засталося за 
дужкамі, пацвярджае правал 
мадэрнасці. Фашызацыя 
ўнутранай палітыкі — 
натуральная рэакцыя на 
чарговую спробу калі і не 
перагнаць прамыслова 
развітыя краіны, то хаця б 
скараціць адставанне ад іх.

Для тых жа, у каго слова, якое 
прыйшло да нас з італьянскай 
мовы, выклікае негатыўныя 
асацыяцыі, можна знайсці 
іншыя словы. Але справа 
не ў словах. Пры дапамозе 
паўтору правільных слоў 
нават смаку халвы адчуць у 
роце не атрымліваецца.

Пра тры віды сукна
Развіццё азначае 

дыферэнцыяцыю. Але чым 
больш інтэнсіўна з калісьці 
адзінай (традыцыйнай) 

культуры вылучаюцца 
лакальныя субкультуры 
(напрыклад моладзевыя), тым 
складаней знаходзіць агульны 
інтарэс, без якога з асобных 
грамадзян немагчыма 
фарміраваць грамадства.

…Поспехі беларускага 
Парка высокіх тэхналогій 
дазвалялі спадзявацца на 
магчымасць такога пераходу. 
У 2019 годзе ПВТ экспартаваў 
паслуг на $ 2,2 мільярда 
(+$0,8 млрд да 2018 года). 
Ён практычна на 100 % 
забяспечыў рост экспарту 
паслуг па краіне. Але які 
будзе вынік гэтага года і года 
наступнага, калі «эфект 9 
жніўня» адаб’ецца ў поўнай 
меры? Пажывём — пабачым.

Але поспехі ў эканоміцы, 
насуперак уяўленням 
марксістаў савецкага і 
постсавецкага разліву, — 
толькі следства ад поспехаў 
у сацыяльнай і палітычнай 
сферах. Постіндустрыяльную 
эканоміку без пост-
індустрыяльнага грамадства 
не пабудаваць. Ахвочым 
абагнаць Еўропу па якасці 
аўтамабіляў неабходна 
спачатку абагнаць яе па якасці 
судовай сістэмы.

У сувязі з гэтым прывяду 
фрагмент з «Адэскіх 
апавяданняў» Ісаака Бабеля, 
які днямі нагадаў слухачам 
«Эхо Москвы» палітолаг 
Уладзімір Пастухоў: «Ведаеце, 
у чым розніца паміж 
брытанскім сукном, польскім 
сукном і маскоўскім сукном? 
Брытанскае сукно — гэта 
сапраўднае сукно. Польскае 
сукно — гэта лайно ў кветачкі. 
А маскоўскае сукно — гэта 
проста лайно».

Гэтую цытату палітолаг 
прывёў для ілюстрацыі 
якасці беларускай выбарчай 
сістэмы. Зрэшты, нічога новага 
чытачам НЧ ён не паведаміў.

Сяргей Нікалюк
“Новы Час”

Каталіцкаму сьвятару з Расонаў (Віцебская 
вобласьць) Вячаславу Барку прысудзілі  10 
сутак арышту. Ксяндза Барка судзілі за тое, што 
на сваёй старонцы ў Фэйсбуку ён разьмясьціў 
працу мастака Ўладзімера Цэсьлера «Стоп 
лукашызм». У сувязі з тым, што на малюнку 
прысутнічае выява нацысцкай свастыкі, 
публікацыя малюнка сьвятаром расцэненая як 
дэманстрацыя нацысцкай сымболікі. За сьвятара 
ўжо заступіўся і сам мастак Цэсьлер, які назваў 
свой малюнак антыфашысцкай працай і абураны 
такой трактоўкай праваахоўнікаў і перасьледам 
сьвятара.

У інтэрв’ю святар сказаў:” Я 
разьмясьціў гэты твор тады, 
калі кожная клетка майго 
арганізму адчула тое насільле, 
якое адбываецца ў краіне. 
Як хрысьціянін я не магу 
адвярнуцца і сказаць: я ня 
бачу. Людзі, я гэта бачу. Бачу 
неправамоцнае насільле, і я 
супраць аўтарытарнага рэжыму 
ў Беларусі, які перарастае ў 
таталітарны рэжым.

Рымскі папа кажа, што 
таталітарны рэжым можа 
перамяніцца ў тэрарызм. 
І сёньня мы гэта бачым. У 
Беларусі на дзяржаўным 

узроўні адбываецца тэрарызм. 
Я не магу маўчаць, калі зло 
трыюмфуе.

Мне ня важна, хто будзе 
кіраваць краінай, ня важна, як 
будуць зваць прэзыдэнта ці 
як будзе называцца партыя. 
Мне важна, каб нашая 
краіна кіравалася перадусім 
законам і каб правы чалавека 
захоўваліся.

Само тое, што мой 
адміністратыўны працэс 
праводзіць опэрупаўнаважаны 
крымінальнага вышуку, гэта 
вельмі дзіўна. Ён сам прызнаўся, 
што такое адбываецца 

ўпершыню.
Падчас працэсу ён тройчы 

выходзіў раіцца з кіраўніцтвам, 
як весьці адміністратыўны 
працэс. Разоў пяць ён 
тэлефанаваў начальству. 
Паводле мяне, гэты працэс 
палітызаваны.

За парушэньне гэтага артыкула 
мне могуць прысудзіць суткі 
або канфіскаваць прыладу, 
дзякуючы якой я нібыта 
прапагандаваў нацысцкую 
сымболіку.

Яшчэ да публікацыі 
мною малюнка Цэсьлера 
опэрупаўнаважаны крыміналь-
нага вышуку Гаўрылаў асабіста 
апытваў маіх парафіянаў, да 
чаго я заклікаў, ці прапагандую 
я нешта.

У сваіх выступах я выступаю 
супраць фашызму, камунізму, 
супраць кожнага таталітарнага 
рэжыму. Бо я ксёндз, каталік, 
хрысьціянін, я кіруюся 
афіцыйным навучаньнем 
каталіцкага касьцёла.

Я падрыхтаваны да ўсяго, я 
разумею, у якой краіне жыву. У 
мяне няма даверу да інстытуту 
дзяржаўнай улады. Я маю давер 

да Бога. Спакаваную торбу на 
ўсялякі выпадак, калі б мяне 
забралі, я маю ўжо даўно.

Хрыстос казаў: «Мяне 
перасьледавалі, і вас 
перасьледаваць будуць». 
Мы, хрысьціяне, каталікі, ня 
можам баяцца перасьледу за 
праўду і веру ў Бога. Калі мы 
пакланяемся крыжу Хрыста 
ўкрыжаванага і ўваскрэслага, то 
мы не павінны баяцца прыняць 
гэты крыж на сябе.

Час перасьледу вернікаў 
— бласлаўлёны час. Гэта 
час ачышчэньня касьцёла. 
Дзякуючы гэтай крызіснай 
сытуацыі мы сёньня бачым, 
хто ёсьць хто ў хрысьціянскіх 
супольнасьцях.

Сябры і парафіяне раілі мне 
выехаць за мяжу, некаторыя 
плакалі, што так будзе лепш. 
Але чаму я павінен зьяжджаць? 
Я не парушаю законаў, у мяне 
няма кепскіх думак у сэрцы, я 
не хачу забіваць і помсьціць. Я 
проста хачу жыць у гэтай краіне 
па законе. Па законе Божым і 
законе людзкім. Я і ня выеду. 
Я застануся на гэтай зямлі, дзе 
жывуць мае вернікі. Я хачу, каб 

тут было вяршэнства закону.
Пакуль я жыву, немагчыма, 

каб спынілася маё 
прапаведаваньне. Патрэбная 
фізычная ліквідацыя. Але 
косьці забітага чалавека 
прамаўляюць яшчэ гучней, чым 
тады, калі чалавек быў жывы. 
Няма шанцаў, каб заткнуць рот 
прапаведніку.

Хутка Раство. Людзі, мы 
перажываем бласлаўлёны 
час. Час крызісу — гэта час 
чаканьня. Гасподзь прыходзіць 
у нашае жыцьцё і на наш сьвет. 
Беларусы, не губляйце надзеі. 
Верце ў тое, што закон будзе 
мець вяршэнства. Больш 
адвагі. Выходзьце са сваіх 
дамоў, месцаў працы, са свайго 
ўтульнага жыцьця, дзе вы 
прыстасаваліся да беззаконьня. 
Выходзьце насустрач 
Госпаду, правасудзьдзю, 
справядлівасьці і праўдзе. І тады 
будзе спакой у Беларусі, і мы 
будзем мець задавальненьне з 
таго, што маем.”

(скарочана)
https://svabod1.azureedge.

net/a/30982192.html 
Дзьмітры Гурневіч

СВЯТАР: «… МЯНЕ ТРЭБА ЗЬЛІКВІДАВАЦЬ ФІЗЫЧНА»

“ФАНТАЗІІ”

«Без Лукашенко все развалится» — 
типичный блеф и PR. На самом деле, это 
при Лукашенко все разваливается.

Авторитет государства и доверие к 
нему общества и мира обнулены.

Верховенство права и справедливость 
судебной власти разрушены.

Культура диалога, уважение разных 
точек зрения растоптаны.

Честность, справедливость в доступе 
на рынок, к финансам и ресурсам 
ликвидированы.

Отрицательный отбор кадров привел 
к опасной концентрации шлаков в 
органах управления государством и 
экономикой. ОМОНизация экономики 
идет полным ходом. В правящих органах 
власти людей, знающих, как правильно 
бить дубиной и бросать шумовые 
гранаты больше, чем тех, кто знает, что 
такое инфляция или EBITDA.

Доверие к BYN-рублю так и не 
поднялось выше плинтуса.

Самые выгодные ниши на рынках 
поделены среди «своих» — для VIP-
распорядителей и потребителей чужого.

Более 10 лет безуспешно идет 
борьба за «по-$500». Средней пенсии 
по $200 опять ждать, то ли до второго 
пришествия Христа, то ли до повышения 
пенсионного возраста до 70 лет.

Деиндустриализация набирает 
обороты. Закрываются заводы и 
фабрики. Шансы на IV промышленную 
революцию раздавлены большевицким 
угаром воспроизвести революционную 
политику Ленина и Сталина.

Село стареет, вымирает, мельчает. 
На нем греют руки аграрные бароны 
и многочисленные начальники 
исполкомов и национальных органов. 

Пенсионная система зияет 
дырами. Система здравоохранения 
поругана, искажена идеологией, 
недофинансированием и советским 
разрушительным «бесплатно».

Белорусская культура, язык и история 
сохранились не благодаря, а вопреки 
первому советскому президенту 
Беларуси.

Спорт и тот разогнали, разобщили, 
изгнали, растоптали честь и достоинство 
тренеров и спортсменов…

При Лукашенко из страны бегут 
предприниматели, инвесторы, 
молодежь, творцы, честные и 

профессиональные рабочие. Из 
Беларуси при Лукашенко вымывается 
капитал, деньги, идеи и нематериальные 
активы. Из Беларуси при Лукашенко 
изгоняют ее честь, совесть и цвет нации, 
тех людей, которые годами работали на 
ее репутацию и славу.

Так что же значит фраза «без Лукашенко 
все развалится»? То же самое, что «без 
Сталина в Советском Союзе не было 
бы гуманизма». Или «без колхозов нас 
ждет голод». Или «белорусы настолько 
глупы и слепы, что без направляющей, 
руководящей руки начальника не 
смогут ни прокормить, ни обучить, ни 
обустроить свою жизнь».

Давно пришло время понять, что фраза 
«без Лукашенко все развалится», на 
самом деле, значит «при Лукашенко все 
разваливается». Ручное регулирование 
цен, экономика под кулаком видимой 
руки Левиафана, борьба с импортом, 
«закон не всегда применим», телефонное 
право, принуждение к труду за копейки, 
понукание и оскорбления несогласных, 
выпячивание и выгораживание своих из 
бизнеса и власти, стойкий большевизм, 
слепая вера в мистические заговоры и 
потусторонние силы, пренебрежение 
умными и честными – политик XX века 
советского разлива обладает прочным 
иммунитетом к новым знаниями, 
науке «экономика», состраданию и 
уважению людей. Он – анти-Ли-Кван-Ю и 
недоЛенин. Потерялся в своем прошлом. 
Загнал нас в плен своих фантазий и 
фобий. Беспросветно и беспробудно.

В Беларуси без Лукашенко, 
действительно, кое-что развалится. 
Закроется бюджетная кормушка для 
номенклатурно-силовых кланов. 
Развалится схематоз, который годами 
плели начальники и «красные 
директора» по вымыванию денег из 
заводов и фабрик. Будет ликвидирована 
~10-тысячная вертикаль идеологов 
и пропагандистов. В прошлое уйдет 
порочная практика не платить по долгам 
и получать льготы, субсидии из бюджета. 
Мы забудет, что такое гиперинфляция и 
внезапная девальвация. Никто не будет 
гонять учеников и учителей, врачей и 
военных на спортивные праздники и 
имитацию народовластия.

Самое время попробовать, не так ли?»
https://gazetaby.com

«Есть еще в Беларуси такие люди, которые считают, что без 
Лукашенко все развалится, — пишет Ярослав Романчук. — 
На просьбу конкретизировать свою точку зрения, что ВСЁ 
развалится, почему и как конкретно руководитель страны 
препятствует этому развалу, они отвечают либо молчанием, 
либо «так все же понятно умным людям».

«ЛУКАШЕНКО ЗАГНАЛ 
НАC В ПЛЕН СВОИХ 

ФАНТАЗИЙ И ФОБИЙ»

Палкоўнік юстыцыі, сьледчы ў асабліва 
важных справах аднаго зь аддзелаў 
Сьледчага камітэту Іван Агееў (імя і 
прозьвішча зьмененыя на яго просьбу) 
у размове са Свабодай расказаў, якія 
цяпер настроі ў сілавым блёку і чаму 
ніводзін праваахоўнік не пакараны за 
перавышэньне паўнамоцтваў.

«Сьвярбяць рукі распачаць крымі-
нальную справу за гвалт»

«Ад самага пачатку працы ў сілавых 
структурах нам казалі: міліцыянт, сьледчы 
мусяць заставацца па-за палітыкай, — 
кажа кадравы сілавік. — Я згодны, але ў 
тым выпадку, калі выконваецца асноўны 
прынцып: кожны роўны перад законам. 
Толькі пры такім раскладзе супрацоўнік 
можа сказаць: я па-за палітыкай, бо 
на варце закону. Ня важна, хто перада 
мной: злодзей, які нешта скраў; ці 
высокі чыноўнік, ці сілавік. На жаль, гэты 
прынцып, закладзены і ў Канстытуцыі, 
пачаў парушацца, калі прынялі новы 
Крымінальна-працэсуальны кодэкс. 
Зьявіліся касты „недатыкальных“. Маецца 
на ўвазе асаблівы парадак завядзеньня 
крымінальных спраў адносна шэрагу 
асобаў — дэпутатаў, міністраў і г.д.».

У тым, што закон не для ўсіх аднолькавы, 
беларусы змаглі пераканацца падчас 
драматычных падзеяў адразу пасьля 
прэзыдэнцкіх выбараў. Тысячы 
адміністрацыйных і крымінальных 
справаў супраць удзельнікаў мірных 
акцый і ніводнай — за беспрэцэдэнтны 
гвалт, учыненыя калецтвы і нават 
забойствы мірных грамадзянаў 
сілавікамі.

«У любога супрацоўніка павінна быць 
павага да закону. Бяз гэтага ня можа 
выконваць свае абавязкі ні міліцыянт, 
ні сьледчы, ні пракурор, ні судзьдзя. 
Калі лічыш, што маеш права ў нейкіх 
выпадках парушыць, то гэта злачынства. 
Шмат сьледчых абураны дзеяньнямі 
праваахоўнікаў. Усе мае калегі сядзяць 
у тэлеграм-каналах, бачаць ролікі з 
разгонаў. І калі амапавец беспрычынна 
б’е нагой у твар, гэта перавышэньне 
паўнамоцтваў. У законе, у тым ліку, 
сказана: сілавік павінен імкнуцца 
прычыніць найменшы ўрон здароўю. 
Калі чалавек не супраціўляецца, навошта 
малаціць яго дубінкай?»

Дык чаму пакрываюцца злачынствы 
тых, у чые функцыі ўваходзяць зусім 
іншыя задачы — абарона грамадзянаў, а 
не дэманстрацыя гвалту?

«Працэсы не пачынаюцца толькі 
таму, што кіраўніцтва краіны цудоўна 
разумее: першая ж крымінальная справа 

супраць канкрэтнага супрацоўніка 
сілавых структураў стане пачаткам 
канца цяперашняй сыстэмы. Бо той, хто 
будзе далей удзельнічаць у разгонах, 
ужо задумаецца: „Наступным у судовым 
канвэеры магу стаць я“. Тым больш 
ёсьць праграмы распазнаваньня твараў, 
схавацца ад правасудзьдзя складана. 
Асабіста ў мяне вельмі сьвярбяць рукі 
пры наяўнасьці складу злачынства 
завесьці крымінальную справу па факце 
гвалту з боку байцоў АМАП ці іншых 
падразьдзяленьняў», — адзначае ён…

«Выкарыстаньне зброі ў крайніх 
выпадках і толькі па нагах»

Сьледчы Агееў ня верыць, што 
крымінальныя справы супраць 
вінаватых у гвалце пры цяперашнім 
рэжыме магчымыя ў прынцыпе. Паводле 
ягоных зьвестак, праваахоўнікі атрымалі 
поўны карт-блянш на ўжываньне сілы. 

«На пачатку выбарчай кампаніі ўжо 
былы кіраўнік МУС Юры Караеў і ягоныя 
намесьнікі сустракаліся з супрацоўнікамі 
буйных аддзелаў унутраных спраў. 
Было сказана прыкладна наступнае: 
«Вам можна ўсё. Не падвядзіце». На 
той момант, калі я гэта пачуў, зразумеў 
крыху інакш: усё, але ў рамках закону, 
дзе абсалютна зразумела прапісанае ў 
тым ліку выкарыстаньне агнястрэльнай 
і траўматычнай зброі. У самых крайніх 
выпадках і толькі па нагах, каб прычыніць 
найменшую шкоду здароўю. А не 
прыцэльна ў галаву ці ў грудзі. Нават у 
страшным сьне ня мог уявіць, што будзе 
так, як мела месца ў жніўні і паўтараецца 
цяпер. Што «ўсё» — гэта ў літаральным 
сэнсе «ўсё».

Гарантыі беспакаранасьці для сілавікоў 
Свабодзе пацьвердзіў і адзін з былых 
супрацоўнікаў цэнтральнага апарату 
Генпракуратуры. Калі ў пачатку верасьня 
на пасаду кіраўніка ведамства быў 
прызначаны Андрэй Швед, ад яго імя быў 
падпісаны «праграмны дакумэнт», у якім 
прызнавалася правамернасьць гвалту і 
зьмяшчаўся пералік мераў для кожнага 
профільнага ведамства ў рэагаваньні на 
розныя формы пратэстаў.

Фактычна дакумэнт пазбавіў 
магчымасьці ініцыяваць пракурорскія 
праверкі кшталту той, што спрабавалі 
правесьці ў справе пабітых байкераў. Як 
вынік, у знак пратэсту пачалі звальняцца 
аўтарытэтныя супрацоўнікі пракуратуры. 
Дакумэнт носіць грыф сакрэтнасьці, кола 
доступу да яго моцна абмежаванае.

(вельмі скарочана)
Больш тут: 

svabod1.azureedge.net/a/30987933

«У пачатку выбарчай кампаніі тагачасны кіраўнік МУС Юры Караеў 
сустракаўся з супрацоўнікамі буйных аддзелаў унутраных спраў. 
Было сказана наступнае: „Вам можна ўсё. Не падвядзіце“. Нават 
у страшным сьне ня мог уявіць, што „ўсё“ — гэта літаральна ўсё». 

ПАЛКОЎНІК ЮСТЫЦЫІ 
ПРА НАСТРОІ Ў «ОРГАНАХ»

“ОРГАНЫ”

 АЛІМПІЙСКІ РУХ

Выканаўчы камітэт МАК вырашыў:
Выключыць абраных членаў 

Выканаўчага савета НАК Беларусі з 
усіх мерапрыемстваў МАК, уключаючы 
Алімпійскія гульні. Сюды ўваходзіць, у 
прыватнасьці, Аляксандар Лукашэнка 
ў якасьці прэзыдэнта НАК і законнага 
прадстаўніка НАК; Віктар Лукашэнка 
ў якасьці першага віцэ-прэзідэнта 
НАК і асобы, якая штодня адказвае за 
дзейнасьць НАК; Дзьмітры Баскаў у 
якасьці чальца Выканаўчага камітэту НАК 
і з улікам канкрэтных абвінавачаньняў, 

вылучаных супраць яго. З 13 чальцоў 
Выканаўчага камітэту НАК Беларусі 
гэтае выключэньне не датычыць толькі 
Тацяны Драздоўскай.

Прыпыніць усе фінансавыя выплаты 
НАК Беларусі, за выключэньнем выплат, 
зьвязаных з падрыхтоўкай беларускіх 
спартоўцаў да Алімпійскіх гульняў у 
Токіё 2020 і зімовых Алімпійскіх гульнях 
у Пэкіне 2022. Усе алімпійскія стыпэндыі 
для беларускіх спартоўцаў цяпер будуць 
выплачвацца непасрэдна спартоўцам, а 
не праз НАК.

Папрасіць адпаведныя міжнародныя 
фэдэрацыі гарантаваць, каб усе 
беларускія спартоўцы, якія маюць 
права на ўдзел, маглі ўдзельнічаць у 
кваліфікацыйных мерапрыемствах да 
Алімпійскіх гульняў без палітычнай 
дыскрымінацыі.

Прыпыніць любыя перамовы з НАК 
Беларусі наконт правядзеньня будучых 
мерапрыемстваў МАК.

Папрасіць усіх удзельнікаў Алімпійскага 
руху паважаць гэтыя захады ў інтарэсах 
абароны правоў беларускіх спартоўцаў і 
рэпутацыі Алімпійскага руху.

«МАК прыйшоў да высновы, што 
цяперашняе кіраўніцтва НАК Беларусі не 
абараняе ад палітычнай дыскрымінацыі», 
— пракамэнтаваў рашэньне прэзыдэнт 

МАК Томас Бах.
Бах таксама сказаў, што Міжнародная 

федэрацыя хакею абмяркуе пытаньне 
пра ролю Беларусі ў найбліжэйшыя дні.

Латвія, якая мелася праводзіць 
чэмпіянат сьвету па хакеі 2021 году 
разам зь Беларусьсю, публічна 
дыстанцыявалася ад супрацоўніцтва з 
гэтай краінай пасля спрэчных выбараў. 
МФХ таксама «ініцыявала працэдуру» 
супраць беларускага чыноўніка, што 
ўваходзіць у яе кіруючы камітэт, сказаў 
Бах, якога цытуе агенцтва AP.

Рэакцыі МАК на палітычныя рэпрэсіі 
ў Беларусі дамагаліся спартоўцы 
зь Беларускага Фонду спартовай 
салідарнасьці.

«Радыё Свабода»

Міжнародны алімпійскі камітэт (МАК) прыняў рашэньне часова 
адхіліць прадстаўнікоў Нацыянальнага алімпійскага камітэту 
(НАК) Беларусі ад удзелу ў падзеях МАК, уключаючы Алімпійскія 
гульні.

ЗАБАРАНІЛІ ПРЫСУТНІЧАЦЬ НА АЛІМПІЙСКІХ ГУЛЬНЯХ


